Avgerð frá 26.04.2000, j. nr. 98S01-0002
Evni: Eginnýtsluuppgerð, uppgivin inntøka, gáva frá foreldrum

 

· Samandráttur: Toll- og skattstovan hækkaði skattskyldugu inntøkan hjá skattagjaldara fyri árini 1992, 1993, 1994, 1995 og 1996 við ávikavist 5.933 kr., 74.350 kr., 145.669 kr. og 45.704 kr. ella tilsamans 271.656 kr. út frá eini samanbering av uppginari inntøku og eginnýtsluuppgerð, sum vísti, at útroknaða eginnýtlsan ikki rúmaðist innan tí uppgivnu inntøkuni. Toll- og skattstovan metti soleiðis, at talan var um inntøku, sum ikki var givin upp til skattingar. Skattgjaldarin góðtók í ávísan mun hækkingarnar, men gjørdi vart við at hann hevði fingið hjálp til mat og klæðir 20.000 kr. árliga hesi árini og at hann hevði fingið gávu frá foreldrunum í 1996 uppá 71.000 kr.
Landsskattakærunevndin legði frágreiðing skattgjaldarans til grund um, at hann hevði fingið gávur og hjálp til mat og klæðir frá foreldrunum og gav skattgjaldaranum viðhald. 

Málslýsing:
Kæran snýr seg um álíkningina hjá skattgjaldaranum fyri árini 1992, 1994, 1995 og 1996, har Toll- og Skattstovan hevur hækkað skattskyldugu inntøku hansara soleiðis :

	
	1992
	1994
	1995
	1996

	hækking
	5.933
	74.350
	145.669
	45.704


Sambært Toll- og Skattstovuna eru hækkingarnar uppá tilsamans 271.656 kr. grundaðar á, at ein samanbering av inntøkuni, sum kærarin hevur givið upp til skattingar og eini eginnýtsluuppgerð, sum Toll- og Skattstovan hevur gjørt fyri nevndu ár vísir, at útroknaða eginnýtslan ikki rúmast innan tí uppgivnu inntøkuna. Sambært Toll- og Skattstovuna er hetta ein greið ábending um, at kærarin hevur havt inntøku, sum ikki er givin upp til skattingar, og sostatt er grundarlag fyri at gera hækking av skattskyldugu inntøkuni. Viðmerkjast skal, at tá málið vað kært í 1997 vóru hækkingarnar tilsamans 506.660,- kr., men eftir at umboð kærarans hevur grundgivið og ført prógv fyri nøkrum av teim ógreiðu viðurskiftunum, sum vóru í málinum, hevur Toll- og Skattstovan lækkað tær hækkingar, sum stóðust av: 1) teljifeili uppá 89.000 kr. viðv. vinningsbýti, 2) vinningsbýti uppá 39.000 kr., sum hædd ikki var tikið fyri 3) skattafríar almannaveitingar 4) gáva frá døtrum.

Kærarin góðtekur í ávísan mun hækkingarnar, men krevur, at tær verða lækkaðar nakað, tí Toll- og Skattstovan í uppgerðini av eginnýtslu ikki hevur tikið hædd fyri, at kærarin hevur móttikið gávu frá foreldrum, og at hann hevur fingið hjálp til keyp av mati og klæðum. Av hesum krevur kærarin, at hækkingarnar verða lækkaðar soleiðis :

	
	1992
	1994
	1995
	1996

	Gáva frá foreldrum
	
	
	
	-71.000

	Hjálp til mat og klæðir
	-20.000
	-20.000
	-20.000
	-20.000

	Góðtikin hækking
	0
	54.350
	54.669
	25.704


Víðvíkjandi uppgerð av eginnýtsluuppgerðini sí skriv frá Toll- og Skattstovuni dagfest 18.08.99, og skriv frá umboð kærarans dagfest 13.10.99, og annars pástandirnar hjá pørtunum.

Kærarin og advokatur hansara gera galdandi: 
Kærarin greiðir frá, at hækkingarnar hjá Toll- og Skattstovuni eru gjørdar út frá tí, at ein útroknað eginnýtsla hesi árini hevur verið hægri enn skattskylduga inntøkan við frádrátti av goldnum skatti. Hækkingarnar eru so gjørdar svarandi til munin.

Sambært kæraran hevur Toll- og Skattstovan í útrokningini av egnnýtsluni ikki tikið við øll viðurskifti, sum hava ávirkað eginnýtsluna hjá húskinum hjá kæraranum.

Kærarin vísir á, at ikki er tikið hædd fyri gávu frá foreldrum uppá 71.000 kr. í 1995 umframt 20.000 kr., sum húskið hevur fingið øll árini sum hjálp til keyp av mati og klæðum frá familjuni hjá konuni.

Viðvíkjandi gávuni uppá 71.000 kr. greiðir umboð kærarans frá, at talan er um skattafría gávu frá foreldrum hansara. Kærarin hevði í 95 í hyggju at keypa olju- og benzin-støð í aðrari bygd, og í hesum sambandi var peningurin goldin inn á eina konto í Norðoya Sparikassa við heitinum P/f Undir stovnan v / skattgjaldaranum. Á hesa konto vóru 03.04.95 settar inn 23.100 kr. og 05.04.95 47.900 kr. tilsamans 71.000 kr. Hesin peningur var sambært kæraranum gáva frá foreldrum hansara. Víst verður á skriv frá persóni, har hon skrivar soleiðis: "Skattgjaldarin kom fyrst í 1995 og spurdi, um vit vildu hjálpa honum, hann greiddi okkum frá, hvussu gekk á støðini, men tað vóru vit vitandi um, tí vit eru har hvønn dag. Hansara ætlan var at keypa støðina í aðrari bygd fyri helvtina av tí, sum støðin stóð í, tað hildu vit vera gott hugskot og valdu at stuðla honum við 71.000 kr., sum hann ætlaði at gjalda aftur. Hann keypti ikki støðina, men keypti ein bygning og byrjaði at seta eitt bilverkstað í gongd."

Sambært kæraran og frágreiðing frá mammu hansara so áttu tey peningin kontant, og er hetta grundin til, at eingi skjalprógv eru fyri, at peningurin er fluttur frá foreldrunum til kæraran. Hann vísir á, at foreldrini hava havt førleika til at lata peningin, sum var savnaður gjøgnum mong ár, og uttan at hetta er upplýst á ognaruppgerðunum. Gávan komst eisini av, at virksemið hjá skattgjaldaranum, sum var í fíggjarligari trongstøðu (støðin í heimbygdini), eisini samstundis var arbeiðspláss foreldranna, við tað at tey róku cafeteria í støðini. 

Keypið varð av ongum, og nevnda konto er bæði stovnað og uppgjørd í 1995, og er upphæddin tí ikki við á nakrari ognaruppgerð, sum er nýtt í samband við eginnýtsluuppgerðina hjá Toll- og Skattstovuni.

Víst verður á, at av nevndu konto vóru 07.12.95 vegna kæraran fluttar 80.000 kr. til eitt bilverkstað sum partapeningur í Sp/f. Hendan partapening hevur Toll- og Skattstovan skuldskrivað skattgjaldaran fyri í eginnýtsluuppgerðini, men tá hetta er partur av skattafríari gávu, eigur hetta annaðhvørt ikki at vera tikið við í eginnýtsluuppgerðini, ella eigur tað bæði at vera skuldskrivað og góðskrivað. Aðrar flytingar av somu konto eru frá 20.11.95 uppá 7.000 kr. og 05.12.95 uppá 22.000 kr. tilsamans 29.000 kr., sum kærarin eisini eigur at góðskrivast fyri í eginnýtsluuppgerðini. 

Viðvíkjandi aðrari hjálp verður víst á, at kærarin og húski hansara hava leypandi fingið hjálp frá familjuni hjá konu kærarans til keyp av mati og klæðum. Kærarin metir, at talan er um árligar upphæddir uppá umleið 20.000 kr., og hevur sum prógv fyri viðurskiftunum lagt fram skriv frá pápa konuni, har hann greiðir frá soleiðis: "Tann 31.03.1995 ætlaðu konan og skattgjaldarin at keypa olju--og benzin støð á bygd, tí støðin í heimbygdini stóð so illa í tí og fyri at sikra teimum arbeiðið spurdi konan um eg, sum eri pápi hennara vildi hjálpa teimum við pengum. Eg var sterkt áhugaður fyri tiltakinum og vit vildu læna henni 70 túsund krónur nú vit høvdu umstøður til tað. Hettar her er afturat øllum tí, vit hava hjálpt henni við, eitt nú við klæðum til børn og nógv annað, tí umstøðurnar vóru ikki so góðar. Tann elsti drongurin hann komu vit at taka okkum av út í eitt, líka til omman doyði. Hesin drongur hevði brek, so hann kravdi nógv, so vit vildu lætta um so nógv sum vit kundu, og tað kostaðu bæði tíð og pengar og ikki so lítið. Skuldi eg mett tað í krónum, so er tað eitt tal sum liggur omanfyri tjúgu túsund kr. sum er teimum væl unt og sum eg tregin vil tosa um tað."

Viðvíkjandi førleikanum at geva gávu, vísir kærarin á, at eldri fólk ofta eru sparin og klára seg við lítið, og at umvælingin uppá 45.000 kr., sum Toll- og Skattstovan blandar uppí uppgerðina hjá foreldrunum, var fíggjað við bjálvingarstuðli, og tí ikki ávirkaði støðuna hjá foreldrunum. Kærarin hevur áðrenn viðgerðina í Landsskattakærunevndini sent prógv fyri bjálvingarstuðlinum. Kærarin metir, at fíggjarstøða teirra gevur rúmd fyri teim 20.000 kr., sum talan er um pr. ár.

Eisini vísir kærarin á, at í uppgerðini hjá Toll- og Skattstovuni er metta nýtslan av mati og klæðum ávikavíst 50.000 kr. og 11.000 kr. árliga. Kærarin metir, at upphæddin átti at verið lækkað við 20.000 kr. árliga.

Toll- og Skattstovan ger galdandi:
Toll- og Skattstovan vísir á, at stovnurin tvær ferðir er komin fram á skattskylduga inntøku, sum kærarin ikki hevur uppgivið, og at av hesum var skattskylduga inntøkan hjá kæraranum tikin til viðgerðar og samanhildin við eina eginnýtsluuppgerð fyri kæraran og familju hansara (kæraran, konu hansara og trý børn). 

Eginnýtsluuppgerðin sýnir, at eginnýtslan ikki rúmast í inntøkuni, sum er givin upp til skatting, og av hesum ger Toll- og Skattstovan galdandi, at grundarlag er fyri at hækka skattskyldugu inntøkuna hjá kæraranum fyri árini 1992, 1994, 1995 og 1996, sum gjørt er.

Viðvíkjandi gávuni uppá 71.000 kr. frá foreldrunum hjá skattgjaldaranum, so vísir Toll- og Skattstovan á, at sjálvuppgávurnar og ognaruppgerðirnar hjá foreldrunum sýna, at fíggjarstøða teirra ikki ber slíka gávulating, sum kærarin ger galdandi. Sambært Toll- og Skattstovuni er støðan hendan:

	
	1993
	1994
	1995
	1996

	Skattsk. inntøka pápin
	-12.932
	64.510
	46.740
	43.516

	Skattsk. inntøka mamman
	77.510
	56.590
	77.537
	60.141

	Inniogn pr. 31.12.
	66.090
	77.231
	80.710
	59.343

	Skuld pr. 31.12.
	205.720
	187.814
	164.466
	136.713


Toll- og Skattstovan viðmerkir, at á ognaruppgerðunum er upplýst, at tey ikki hava latið gávu ella arvaforskot hesi ár.

Viðvíkjandi foreldrunum hjá konu kærarans upplýsir Toll- og Skattstovan, at støða teirra var hendan:

	
	1993
	1994
	1995
	1996
	

	Skattsk. inntøka pápin
	80.390
	81.449
	81.939
	183.327
	(krígspens.)

	Skattsk. inntøka mamman
	89.603
	90.784
	91.379
	49.225
	

	Inniogn pr. 31.12.
	68.849
	53.217
	58.331
	95.829
	

	Skuld pr. 31.12.
	113.639
	94.346
	74.122
	48.503
	

	Reiður peningur
	
	1.000
	
	
	

	Umv. av sethúsum
	
	
	45.000
	(bjálvingarstuðul)


Eisini er viðmerkt, at sambært upplýsingum á ognaruppgerðunum hava tey ikki latið gávu ella arvaforskot hesi árini.

Toll- og Skattstovuna upplýsti, at onki prógv var fyri, at umbyggingin er fíggjað við bjálvingarstuðli. (Kærarin hevur eftir hetta framlagt prógv fyri bjálvingarstuðlinum).

Út frá hesum tølum, og tá Toll- og Skattstovan metir, at framløgdu kontoavrit ikki eru prógv fyri gávulatingunum, ger Toll- og Skattstovan galdandi, at gávurnar eru ikki givnar til kæraran / húski hansara, og at atlit ikki eigur at verið tikið fyri nevndu viðurskiftum í samband við uppgerðina av eginnýtsluni hjá kæraranum og húski hansara.

	Uppgerð hjá Toll- og Skattstovuni er hendan:

	
	1992
	1993
	1994
	1995
	1996

	El
	6.300
	6.300
	8.400
	7.800
	7.600

	Olja
	9.300
	9.300
	10.300
	9.800
	9.400

	Tlf.
	3.200
	3.200
	3.900
	3.900
	3.900

	Matur
	50.000
	50.000
	50.000
	50.000
	50.000

	Bilur
	12.000
	12.000
	12.000
	12.000
	12.000

	Klæðir
	11.000
	11.000
	11.000
	11.000
	11.000

	Goldin lán
	
	82.397
	56.656
	62.708
	62.374

	Goldið P/F-brøv
	
	
	
	80.000
	70.000

	Vinningsbýti
	
	
	
	+89.700
	+39.000

	Vøkstur í inniogn
	
	44.968
	27.460
	72.867
	-83.076

	Goldið rentur
	58.957
	65.453
	49.245
	44.043
	38.986

	Almannastovan
	+21.967
	+21.967
	+21.967
	+21.967
	+21.967

	Tilsamans
	128.790
	98.157
	206.994
	242.451
	121.217


Skattskylduga inntøkan er hareftir broytt soleiðis:

(NB. Tølini, sum eru sett í mun til eginnýtsluuppgerðina, eru samlaðu nettotølini fyri inntøkuna hjá skattgjaldaranum)

	1992 
	

	Skattskyldug inntøka samb. sjálvuuppgávu
	111.840

	+ hækking av inntøku (128.000-122.857)
	5.933

	Skattskyldug inntøka broytt til
	117.773

	
	

	1994
	

	Skattskyldug inntøka samb. sjálvuppgávu
	136.714

	+ hækkan av inntøku (206.994 - 132.644)
	74.350

	Skattskyldug inntøka broytt til
	211.064

	
	

	1995
	

	Skattskyldug inntøka samb. sjálvuppgávu
	106.443

	+ hækkan av inntøku (242.451 - 96.782)
	145.669

	Skattskyldug inntøka broytt til
	252.112

	
	

	1996
	

	Skattskyldug inntøka samb. sjálvuppgávu
	7.436

	+ hækkan av inntøku (121.217 - 75.513)
	45.704

	Skattskyldug inntøka broytt til
	53.140


Toll- og Skattstovan viðmerkir, at í samband við eftirlitsvitjan hjá partafelag var komið fram á rokningar frá Lastvognskoyring v / konu kærarans fyri 1994. Tá henda inntøka ikki var uppgivin, var farið undir at kanna viðurskiftini. Kærarin hevur í hesum sambandi greitt frá, at tað bert var talan um hesa inntøku, sum ikki var uppgivin. Avtalað var, at hann skuldi lata inn roknskap yvir inntøku og útreiðslur av koyringin, men segði kærarin seinni, at ongi skjøl vóru. Seinni var, í samband við eftirlitsvitjan hjá Landsverkfrøðinginum í 1997, komið fram á inntøkur til Lastvognskoyring v / konu kærarans fyri 1994 og 1995. Í juli 98 kom kærarin so við skjølum yvir inntøkur og útreiðslur. Skjølini vóru ikki bókað. Hann fekk tey retur og var biðin um at fáa gjørt roknskapin. Tá skjølini kom aftur, vóru tey bert bókað, men eingin roknskapur var gjørdur. Uppgerð hjá Toll- og Skattstovuni sýnir, at inntøkan var hendan: í 1993 – 3.978 kr., í 1994 + 15.569 kr., í 1995 - 2.481 kr.

Viðmerkingar frá Landsskattakærunevndini og avgerð: 
Hækkingarnar, sum skattavaldið hevur gjørt fyri árini 1992, 1994, 1995 og 1996 standast sambært upplýsingunum í málinum av einum " formodningi " um, at kærarin hevur havt inntøku, sum hann ikki hevur givið upp til skattingar. Grundarlagið, sum Toll- og Skattstovan nýtir fyri hækkingunum, er ein samanbering av nettoinntøkuni hjá kæraranum og konu hansara við eina útroknaða eginnýtslu hjá húskinum. Uppgerðin sýnir, at nettoinntøkan hjá húskinum ikki gevur rúmd fyri útroknaðu eginnýtsluni, og er tað munurin herímillum, sum er lagdur til grund fyri hækkingunum. 

Kærarin hevur í ávísan mun góðkent hækkingarnar men krevur, at tað í uppgerðini av eginnýtsluni verður tikið hædd fyri, at hann hevur móttikið skattafríar gávur í 1992: 20.000 kr., í 1994: 20.000 kr., í 1995: 71.000 kr. + 20.000 kr. og í 1996: 20.000 kr. Sum prógv fyri hesar gávur hevur kærarin lagt fram váttan frá mammu síni og verfaðir sínum um gávurnar. 

Kærarin hevur fyri Landsskattakærunevndini sannførandi greitt frá umstøðunum viðvíkjandi gávulatingunum, og hvussu familjan í hesi truplu tíðini fekk hjálp til mat og klæðir frá foreldrunum, og Landsskattakærunevndin avgjørdi tí at leggja frágreiðing hansara til grund og at geva kæraranum viðhald.

Avgerðin hjá Landsskattakærunevndini kann sambært § 25 stk. 5 í lóg um Toll- og Skattafyrisiting leggjast fyri Føroya Rætt, men skal hetta vera gjørt innan 3 mánaðar frá móttøku av avgerðini. 

